
Gauza bat horizontala dela zer erran nahi du ?

Abiapuntua
Gauza bat horizontala dela, zer erran nahi du?

Hipotesiak
Haurrek beren ikusmoldea ematen dute eta
elkarren artean eztabaidatzen.

Egiaztatuko
duen jarduera
Horizontaltasunaren ulertzeko neurgailurik izan gabe,
esperientzia egin daiteke ura baliatuz.

Ontzi batzuetan ura ezarri eta uraren nibela neurtuz
gelako hormako zenbait gunetan, bizpahiru posiziotan,
kasu guzietan ohartuko gara, nibela marratuz, marra
guziek norabide bera dutela. Norabide hori horizontala
da (hurrengo orrialdea ikus).

Jakin

Edozein ontzi edo gunetan uraren azala geldian
denean beti horizontalean da.

Oharra

Horizontaltasunaren neurtzeko badira tresna bere-
ziak, hala nola nibel urbegiduna.

2. sekuentzia - III. zikloa
PLOMU-HARIA

horma/pareta

papera



Esperimentazioak nola egin?

Orri handi batzuk ezarriko dira ikasgelako hormetan
itsatsirik.

Ontzi garden batean ura emanen da.

Ontzi hori paperaren kontra bermatuz atxikiko da.

Uraren nibelari artoski begiratuko zaio eta ontziaren
bi bazterretan uraren nibelaren markak bi puntuz
markatuko dira.

Lerro bat marratuko da bi puntuen artean.

Beste orrietan horrelako neurketak eta marrazkiak
eginen dira ontzia eskuin edo ezker (doi bat) makur-
tuz.

Azkenean egiaztatu beharko dugu marratu ditugun
lerroak horizontalak direla.

Hortako, nibel urbegiduna baliatuko dugu.

Lerro guziak horizontalak badira, erran dezakegu
uraren gainazala horizontala dela kasu guzietan.

Gehiago jakin

horma/pareta

horma/pareta

papera

papera

papera

horma/pareta

